
 R  E P U  B  L  I  K  A    E    S  H  Q  I  P  Ë  R  I  S  Ë
KËSHILLI BASHKIAK
V E N D I M

Nr. 103, datë 19.10.2022

      “PËR

KALIMIN E PRONËS ME NR. 1/644, ZK 8210, NË ADMINISTRIM TË SHOQËRISË “TIRANA DC” SH.A”
Në mbështetje të pikës 1 shkronja “b” dhe pikës 2 të nenit 113 të Kushtetutës, të nenit 8, pika 2, nenit 9, pika 1/1.1, shkronja “b”, pika 1/1.2, shkronjat “a” dhe “c”, nenit 23, pika 14, nenit 54 shkronja e/1 dhe nenit 55, pikat 2 dhe 6 të ligjit nr. 139/2015 “Për vetëqeverisjen vendore”, të ndryshuar,  ligjit nr. 8743, datë 22.02.2001 “Për pronat e paluajtshme të shtetit” të ndryshuar,  ligjit nr.8744, datë 22.2.2001 “Për transferimin e pronave të paluajtshme publike të shtetit në njësitë e qeverisjes vendore”, të ligjit nr. 9901 datë 14.04.2008 “Për tregtarët dhe shoqëritë tregtare”, të ndryshuar, vendimit nr. 543, datë 17.07.2019 të Këshillit të Ministrave “Për kalimin në pronësi të Bashkisë Tiranë të pasurisë nr.1/644, zona kadastrale nr.8210, Tiranë, në administrim të Ministrisë së Drejtësisë dhe kalimin në përgjegjësi administrimi, nga Bashkia Tiranë te Ministria e Drejtësisë, të pasurisë nr.5/626, zona kadastrale nr.8160, Tiranë, si dhe për disa ndryshime në vendimet e Këshillit të Ministrave nr. 670, date 7.8.2013, dhe nr. 219, datë  21.3.2017, të  ndryshuar”, vendimin e Këshillit Bashkiak Nr. 134, datë 30.09.2020, për “Krijimin e shoqërisë “Tirana DC” SH.A, si person juridik , në pronësi të Bashkisë Tiranë dhe miratimin e akteve të themelimit” me propozimin e kryetarit të Bashkisë, Këshilli Bashkiak,
V E N D O S I:

1. Kalimin e të drejtës së administrimit të pasurisë me nr. 1/644, ZK nr. 8210, lloji i pasurisë “Truall”, në pronësi të Bashkisë Tiranë te shoqëria “Tirana DC” sh.a, me qëllim zhvillimin e integruar të territorit, zhvillimin e potencialeve të pashfrytëzuara, si dhe rritjes së vlerës së pasurive të paluajtshme.

2. Për zbatimin e këtij vendimi ngarkohet shoqëria Tirana DC sh.a, Drejtoria e Përgjithshme e Planifikimit dhe Zhvillimit të Territorit, Drejtoria e Përgjithshme Juridike e Aseteve dhe Licencimit dhe Drejtoria e Përgjithshme e Menaxhimit Financiar.

Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015, “Për vetëqeverisjen vendore”, të ndryshuar.

